
1.1.- Na aula

Como se comentou, os estereotipos intégranse no noso
pensamento sen que sexamos conscientes, en moitos
dos casos, de que os posuímos. Por ese motivo o
traballo previo na aula, sobre os estereotipos, pasa
necesariamente pola súa detección.

É necesario detectar as ideas previas que ten o
alumnado sobre o xénero para poder deseñar
posteriormente a intervención educativa máis axeitada.

Esta parte da actividade pedagóxica, que consiste en pescudar o que alumnado xa sabe, é o
que denominamos avaliación inicial, procedemento mediante o que tratamos de identificar
cales son os coñecementos previos do noso alumnado e de que maneira os teñen
organizados cognitivamente, para poder axustar posteriormente a nosa práctica como
docentes a esas condicións e obter o mellor resultado posible.

Proposta de actividade

Uso da palabra en función do xénero

Nas dinámicas dos grupos sociais as persoas que falan máis
dominan a conversa e, dalgún xeito, tamén o funcionamento do
grupo. Cres que nestas situacións hai diferenzas segundo o
xénero das persoas participantes?

Tratemos de pesquisar se no grupo da aula tamén se dá esa
situación.

Propón un tema para o debate, por exemplo, cal é a súa opinión sobre o matrimonio
homosexual partindo desta nova do xornal:

Pardo, A. (21 de novembro de 2018). Un paseo con Elisa e Marcela. La opinión A
Coruña. https://www.laopinioncoruna.es/coruna/2018/11/21/paseo-elisa-e-
marcela/1349619.html 

https://www.laopinioncoruna.es/coruna/2018/11/21/paseo-elisa-e-marcela/1349619.html


Podes debater en pequenos grupos e despois facer unha posta en común de toda a
aula.

Selecciona a algunha das persoas da aula para que observen o desenvolvemento, e,
sen o coñecemento do resto, pídelles que midan o tempo de intervención das
diferentes persoas facendo distinción segundo sexan rapaces ou rapazas.

Ferramenta TIC

A ferramenta que
podes empregar para a análise
do tempo de intervención
é Timecamp.

É unha ferramenta que, en principio, está pensada para medir os tempos que se
dedican ao traballo na computadora e poder facturar esta información unha vez
realizado o traballo, pero, para a actividade que pretendemos realizar agora, pódese
empregar na súa versión gratuíta.

Acceso á ferramenta: https://www.timecamp.com 

Proposta de actividade

Roles de homes e mulleres

Por grupos ou con toda a aula, pódese facer un cartel no que se sinalen os roles que
socialmente aínda se lle asignan ás mulleres e aos homes e cales cremos que xa
están superados.

Para abrir o debate, pódese empregar esta película:

https://www.timecamp.com/


Pourriat, E. (directora). (2018). No soy un
hombre fácil. [cinta cinematográfica].
Francia: Autopilot Entertainment / Film
Invaders / LOVEMYTV /
MademoiselleFilms

Sinopse: O machismo imprégnao todo
condicionando a vida das mulleres. Que
sucedería se se intercambiasen os roles
masculino e feminino?

Trailer: https://www.netflix.com/es/title/80175421

Ferramenta TIC

A ferramenta que podes empregar para facer o poster é Glogster. Esta
ferramenta apareceu no 2007 como unha rede social para facer carteis. Desde
decembro de 2009 é de pago e só permite o uso gratuíto por un mes. Pode servirche
como unha ferramenta de uso puntual.

Acceso á ferramenta: https://edu.glogster.com  

Para ler

Le o que se indica neste libro sobre a
situación da muller na época na que se
escribiron as cantigas.

Domínguez Touriño, G. e Estévez Salazar, F.
(2018).: Tres mulleres galegas de armas
tomar. María Balteira, María Castaña. María
Soliña. Baía Edicións. A Coruña.

Este é un fragmento da obra:

Fronte ás mulleres das cantigas de amigo e
amor que cumpren o ideal de muller do
mundo medieval, aparecen nas cantigas de
escarnio e maldizer as mulleres
transgresoras retratadas de forma
totalmente estereotipada. Son as mulleres

que se apartan do ideal clásico e preséntannos abadesas luxuriosas, alcaiotas,

https://www.netflix.com/es/title/80175421
https://edu.glogster.com/

mulleres que casan por interese e nese cadro non poderían faltar “as outras”, as
mulleres que foxen do convencional e ousan saír da súa casa. relacionarse cos
homes, traballar nas distintas cortes, viaxar con xograres ou segreis.(...)

http://creativecommons.org/licenses/by-sa/4.0/

